
Voorwoord

Die Voorloper van die Christus (Christus) is `n stryder vir die Heer en Sy Ryk. Hy sal van Hom getuig, want sy stem is die stem van die Heer en wie hom aanhoor, hoor die Heer aan. Die Voorloper sal predik van die liefde, maar die mense sal met haat na hom luister. Wanneer hy optree, is daar nie veel tyd meer oor nie, want hy is `n "spreekbuis" van die Heer, deur hom wil die Heer Homself nog eenmaal duidelik uitspreek. Weer sal hy `n ‘Roepende wees in die wêreldwoestyn’, want die mensdom is in die nag van die gees versonke en die lig van die waarheid is uitgedoof. Terwille van Syne sal die Heer egter die dae verkort, want daar is geen geestelike ommekeer meer op die ou aarde te verwag nie. Sy getroues sal geweldig beïndruk wees deur die krag in die woorde van die Voorloper, want hulle erken nou duidelik dat dit nie lank meer sal duur voordat die Wederkoms van die Christus (Christus) sal plaasvind nie. Want Hy sal kom en hulle red uit verdrukking en onvryheid van gees, sodat hulle weer in vredeliewendheid kan lewe, soos wat dit verkondig is in woord en geskrif. 

Beliggaamde Wesens sonder vooraf Herinnering. Die Voorloper

BD 4970 - 20 September 1950 

Aan die wat My Wil dien word die volgende gesê: Die geestestoestand van die mense wat in die laaste tyd lewe, vereis `n besondere hulp van die kant van die ligwesens. Hulle is in die geestelike Ryk besig volgens My opdrag en ook op die aarde, waar hulle in groot getalle as mense beliggaamd aanwesig is om `n verlossende missie te vervul. 

Op welke manier die wesens werk en hulp gee is geheel duidelik vir die mense wat hulle oorgebringde geestesgoed aanneem. Hulle weet dat slegs deur die oorbring van My Woord uit die Hoogte, die mense hulp gebring kan word in hulle geestelike nood.

Met die algemene geestelike vervlakking sou dit volkome onmoontlik gewees het dat My Woord ingang sou kon vind onder die mensdom. Hulle sou nóg die verbinding kon herstel met die geestelike wêreld, nóg hieruit berigte wil of kon aanneem. Daarom moet die ligwêreld bemiddelend werk en die ligwesens moet geskikte opnamehouers (harte) op die aarde soek, waarin hulle die uitstraling van My Woord kan laat binnestroom. Maar wanneer hulle dit nie kan vind nie, daal hulle self na die aarde af om as beliggaamde mense `n skakel te wees tussen die mense en die geestelike wêreld, om middelaars te wees tussen My en die mense.

Daar is dus in die laaste tyd voor die einde, die tyd waarin u mense, nou reeds leef, `n groot aantal ligwesens beliggaamd om u te help omdat u geestelik blind en onwetend is, omdat u verkeerd leef en omdat u uself in groot geestelike nood bevind. Uself weet nie van die lae geestelike peil van die mensdom nie, en as u kennis daaroor gegee word, glo u nie daarin nie. 

Maar in die ligwêreld is bewoners wat vol ontsetting neersien op die aktiwiteite in die duisternis van die aarde. Hulle wil u te hulp snel om hulle nog te red wat geen weerstand bied nie, as u uself aan hulle leiding oorgee. Hulle is as mense beliggaam en wil u help en onderrig, maar u herken hulle nie. Ook herken hulle hulleself nie as wesens van bo nie, ofskoon hulle as mense vasberade omhoog strewe.

Dit is mense soos uself, met `n wil wat slegs na My gekeer is. My teëstander kan niks teen hulle begin nie, omdat hulle aan My behoort voordat hulle na die aarde gekom het, terwille van die noodlydende mensdom. Hulle wil aan u die "lig" bring wat hulle voortdurend van My ontvang en wat gelyktydig krag is uit die hoogte. Maar hulle weet nie dat hulle vrywillig na die aarde toe gekom het nie, want hulle strewe omhoog moet vir die medemense duidelik sigbaar wees om aanleiding te gee om dieselfde te doen.

Sou so `n ligwese as sodanig herkenbaar wees, dan sou dit die mense nie tot voordeel wees nie. Die mense wat met swakhede en gebreke behep is, sou hulself dan nie in staat voel om die voorbeeld ooit te ewenaar nie. Slegs baie besonder hoë geestelike wesens ken hulle missie en afkoms en laat dit ook vir die mense weet, ofskoon hulle geen geloof by hulle vind nie.  

Sulke hoë wesens is egter vir elk en iedereen te herken wat hulle wil sien, want hulle missie is: om steeds in die openbaar te werk en nie in die verborgene nie. Want nie net enkele mense nie, maar alle mense moet kennis verkry van die bonatuurlike werk en van die krag, mag en heerlikheid van Hom, wat Sy skepsels nie in die duisternis wil laat versink nie; en daarom `n bomatige "lig" vanuit die Hoogte stuur. 

En so `n "lig" sal van My getuig en daardeur van homself laat spreek, en wanneer hy sal straal, sal u weet dat u kort vóór die einde staan en dat die meeste mense nog maar `n kort barmhartigheidstyd gegee is, want as daar nie na hom geluister sal word nie en as die vermaningsgeroep sonder gevolg bly, sal daar geen redding meer wees vir die gematerialiseerde wêreld nie. Dan het die einde onherroeplik gekom soos wat dit in woord en geskrif verkondig is.

AMEN

Die Beliggaming van die Wesens. Die Voorloper

BD 4899 - 18 Mei 1950

Ek stuur die Evangelie na die aarde, en wanneer u dit van bo af ontvang, is dit suiwer en nie vervals deur die menslike wil nie. Ek weet dat dit nodig is, omdat talle mense My nie kan vind nie, omdat hulle nie in die waarheid onderrig is nie, en daarom beliggaam Ek My self in die gees van hulle wat My Wil dien. Dat die waarheid in sy suiwerste vorm na hulle toe sal kom is deur My Liefde en Wysheid al lankal `n erkende noodsaaklikheid, en dit is slegs vir My `n aanleiding om die ontvanger van die waarheid van bo te beskut teen die invloed van onrein geeste, wat die denke sou verwar en die instuur van die waarheid sou wil belemmer. 

Wie dus ontvanger is van My Evangelie wat Ek Self op aarde geleer het, waarvoor Ek My dienare op aarde weer die opdrag gee om dit te versprei, kan gerus wees dat hy in die waarheid is en dat hy as My dissipel van die eindtyd die mense kan leer sonder om bevrees te wees dat hy dwalinge by die onderrig sou kan inmeng. En vanuit die sekerheid moet hy invloed uitoefen op almal wat sy weg kruis. Hy moet homself beskou as My spreker en in My opdrag steeds dit uitdra wat hy van My self ontvang het, wat as gewaarwording in hom na bowe kom, omdat dit die suiwer waarheid is. 

Talryke wesens is momenteel op die aarde beliggaam omdat die groot geestelike nood ook buitengewone hulp vereis, wat slegs die ligwesens kan verleen. Hulle ligsiele is meestal geestelike leiers, dit wil sê hulle staan deur `n lewenswandel na aan My Wil en in noue kontak met My, en hulle kan My leringe dus direk ontvang en aan die mense oorbring. Die wesens besit `n graad van rypheid wat `n afsinking na die dieptes onmoontlik maak. Hulle gaan derhalwe ook altyd in die grootste deemoed deur die aardse lewe en trag slegs om My Ryk na die mense toe te bring, sonder om self daarvan nut te hê, slegs met die bedoeling om My te dien en die mense te help. Daarom kan so `n ligwese wat deur My na die aarde toe gestuur is, homself ook meermale beliggaam wanneer die geestelike vlak van die mense dit noodsaak. Maar steeds is die beliggaming `n voortdurende bediening tot aan die einde, want My Wil is oorheersend in die wesens. Hulle maak hulleself vrywillig aan My onderdanig en kan daarom hulle graad van rypheid op aarde ook nie meer verloor nie. Nooit sal `n laer gees oor so, as mens beliggaamde wese mag hê nie, en nooit sal hy onder hulle slegte invloed beswyk nie. 

Nooit kan `n reeds volmaakte gees dus op aarde faal nie, dit wil sê nie sy missie vervul nie. Dit kan wel vir die mense lyk asof `n missie onderbreek is deur `n plotselinge terugroeping na die geestelike ryk, of deur menslike maatreëls wat die aardse lewe voortydig beëindig. Maar daarvan weet Ek sedert die Ewigheid af en gryp tog nie met My mag in om die wil van die mense onvry te maak nie. Die verlossingswerk word egter voleindig, en alles sal so gebeur soos dit in My heilsplan van die Ewigheid bestem is. 

Ook die volmaaktste geeste uit die Hemel sal hulself tydelik beliggaam om `n geestelike vooruitgang onder die mense te bereik, want sonder so `n hulp sou die mense te swak gewees het vir teenstand. En dan kan die dooies ook uit hulle grafte (van die geestesnag = opm.v.d.uitg.) verrys, en die wat in die gees volledig blind is, kan deur `n helder verligte bliksemstraal van bo wakker geskud word en siende word. 

(19 Mei) Dan is dit egter die tyd van die einde waarin ook My Wederkoms te verwagte staan, wat ook steeds aangekondig word deur sieners en profete. Voordat Ek egter sal kom, sal die "grootste lig" op aarde straal, maar in die eenvoudigste gewaad. Die "lig" (die Voorloper) sal nogeens van My getuig soos wat hy dit gedoen het voor My optrede in die vlees op die aarde, alvorens Ek aan die mense, vir wie Ek die Evangelie gebring het, onderrig het. 

Hy was My Voorloper en sal dit ook nou weer wees. U mense, sal hom aan sy spraak herken, want hy sal dieselfde woorde kies en van My getuig soos wat hy dit destyds gedoen het. Sy gees sal slegs na die aarde toe kom om die Wet te vervul, derhalwe moet hy My voorgaan in die volste insig van sy herkoms en sy opdrag.  

Hy sal alles deursien en sal ook sy aardse lot ken waaraan hy homself egter nie onttrek nie, want dit behoort ook tot die verlossingswerk waaraan hy deelneem, uit liefde vir die onverlostes. Hy weet dus dat die missie eers met sy dood vervul sal wees en hy het geen ander verlange as die uiteindelike vereniging met My, sy Heer en Leraar, sy Vriend en Broeder, sy Vader van die Ewigheid. Wanneer hy sal verskyn, is die einde naby, want Ek sal hom spoedig opvolg en My aankondiginge waar maak. 

My Wederkoms is die laaste fase voor die algehele vernietiging van die aarde met alles wat leef, en dan word vervul soos wat dit geskrywe staan: Daar sal `n nuwe hemel en `n Nuwe Aarde ontstaan, waarin Ek in die midde van Myne sal wees. Waar slegs een Herder en een kudde sal wees, omdat almal wat lewe, met My verbonde sal wees en hulself sal oopstel vir My verblyf onder hulle. Dan sal alle mense op die Nuwe Aarde My kinders wees tot wie Ek self sal kom as Vader, om aan hulle te gee wat hulle sal salig maak. AMEN

Die Verskil tussen die “Wolwe in Skaapsklere" en Die Voorloper van die Heer voor Sy Wederkoms

BD 685 - 26 November 1938

Die gemaklikste spel het die teenstander wanneer hy as "wolf in skaapklere" verkleed rondgaan, en die mense met uitdrukkings en woorde betower. 

Hy sal elke geleentheid uitbuit waarby hy onder die mense kan skade aanrig. Wie in die kloue van die wolf sal val, sal meedoënloos verskeur word, sodra hy die mag oor die siel verkry het, maar teenoor hom staan die Voorloper.

Onthou daarom goed: U sal hom herken wat met die "vurige swaard van sy mond” oor die aarde sal gaan. Niemand sal aan sy woord twyfel nie, want dit sal Goddelik wees en `n uitstroming van die diepste liefde van God. Maar soek hom nie in glans en prag nie, want sy naam is onaansienlik en onbekend. Hy noem homself wel Johannes, maar sy aardse liggaam het nie die voorkoms wat hom in die geestelike Ryk versier nie. Hy wandel in die midde van en onder u en leer deur woorde en dade, en hy sal `n voorloper wees van die Heer voor Sy Wederkoms op aarde. Netso sal sy woord getuig van God se liefde oral waar hy homself sal bevind, want hy sal in die harte van die mense `n diep verlange opwek na Waarheid en Lig.

Glo nie die stemme van die huidige tyd wat u wil mislei nie, wat u gevoel vir die goeie en edele wil vertroebel. Bemoei u nie met hulle sake nie en bly slegs by wat die Heer u van bo af stuur. Want die neiging van die teenstander is na die wêreld gekeer en nie na die Ewige Godheid nie.

Die Voorloper sal vir u die woorde van die Heer regstreeks laat hoor, sy gees sal die ware heil verkondig en wie hom sal hoor, sal deur sy spraak vervul wees. Hy kom in die glans van die Waarheid en daar kleef geen smet van die wêreld aan hom nie. Die land waarin hy egter sal vertoef sal geseënd wees deur sy aanwesigheid. Maar wanneer hy sal verskyn is die uur van die oordeel ook nie meer ver nie.  

Hy sal al die lyding met geduld dra en steeds die stem van die Heer verneem. Dink aan dié woorde as die mense hom sal gryp om sy lot op aarde te besleg. Die wêreldse mense sal die stryder van God egter nooit kan verhinder om dit uit te voer wat hy, terwille van die mensdom, op homself geneem het nie. Nooit sal hulle mag sover reik dat hulle ongestraf teen die Heer kan ingaan nie. Tog sal Sy oog medelydend bly rus op hulle wat hom wil leed aandoen, want Sy liefde en geduld sal homself ook uitstrek oor almal wie se harte teen hom sal wees. Maar hy sal nog baie wen, omdat die krag van Sy woorde en liefde ontsaglik groot sal wees. Die wêreldgebeure sal daardeur aan belangrikheid inboet, want die gees van hulle wat in hom die redder uit die diepste nood sal sien, staan lynreg teenoor die gees van hulle wat slegs wêreldsgerig is en hulle lot sal die dood van liggaam en siel wees. 

Daarom word u hiervan in kennis gestel, sodat u die aktiwiteite kan herken van hulle wat na die afgrond strewe; die wat die lig van bo verafsku en daarna strewe om dit uit te doof, sodat die teenstander die siele in die duisternis kan bemagtig. Lig sal u verkry as u na lig verlang, want die Heer laat u nie in die duisternis versmag nie. Hy sal u behoed teen die “verskeurende wolwe” wat Sy kudde in hulle vermomming binnegesluip het, en wat trag om verwarring te saai. Lees Sy Woord en herken die verwarring. En wie ore het om te luister moet hoor; die wêreld sal nie vir u vrede bring nie, maar slegs Hy, Wie se Ryk nie van dié wêreld is nie.  

Sy vrede sal `n ewige vrede wees wat deur niks in die wêreld meer versteur sal kan word nie. Wat homself daarom ook oor die aarde sal uitstrek, oor die mense wat die Woord van God verneem uit die mond van `n ware volgeling van Jesus wat in Sy liefde die mense wil bystaan en aan hulle die Ewige Liefde kan verkondig. Hy sal die ware vrede bring aan die mense wat van `n goeie wil is.

AMEN

Die Voorloper verskyn voor die Wederkoms van die Heer.

BD 4136 - 5 Oktober 1947

Hulp is dringend nodig. Buitengewone barmhartigheidsgawes kan die mense aangebied word, maar hulle gaan daarby verby asof hulle iets alledaags aangebied word. Hulle bestee geen moeite aan `n ernstige ondersoek nie, hulle weet wel wat hulle as waardevolste barmhartigheidsgawe aangebied word, maar wend dit nie vir hulself aan nie en vorm hulself daarom ook nie na My Wil nie. En so gaan die tyd van barmhartigheid verby sonder om `n noemenswaardige resultaat op te lewer.

Maar die einde is naby en op iedere wyse trek Ek die aandag. Alle hulpmiddele wend Ek aan om hulle harte te open, sodat Ek by hulle veld kan wen om hulle Self te onderrig. - Daarom is dubbele arbeid nodig vir die komende tyd. My dienare moet hulle opdrag ernstig opneem en op geen manier uself bedrieg deur te meen, dat u al 'n pragtige stuk werk verrig het nie. Die kort tydjie tot die einde vereis `n buitengewone werk van My kant af, en `n buitengewone ywerige besig wees van My dienare op aarde, as hulle nog siele wil red wat hulself in uiterste nood bevind. Tog lyk dit vir u of die resultaat skynbaar gering sal wees, want baie sal u afwys, maar tevergeefs sal u werk nie gedoen wees nie. Daar sal egter één kom en dieselfde woorde spreek tot die mense soos wat u dit van My af ontvang het, en die mense sal ontsteld staan en vergelykings tref, omdat hulle dieselfde inhoud herken het van wat hulle al deur woord en geskrif meegedeel is. En weer word die mense `n goeie geleentheid gebied om hulle lewenswandel te verander en hulself volgens My Wil te vorm, want die openbarings van bo is in ooreenstemming met die Evangelie van hom wat My Voorloper sal wees voor My laaste Wederkoms. Maar slegs `n klein groepie sal die buitengewone "lig" herken en weet, welke uur geslaan het. Die meeste mense laat egter `n barmhartigheidsgawe verbygaan, wat hulle steeds weer deur My Liefde aangebied word. Hulle kan desondanks nie meer gehelp word nie, want dit is hulle vrye wil wat dit sal aanneem of afwys, en dit sal Ek nooit afdwing nie. Maar gou is die barmhartigheidstyd verby en spoedig het die laaste uur geslaan. En wie tot dan toe nog nie na My toe teruggekeer het nie, sal nog `n ewige tyd ver van My af bly, dus in `n onsalige toestand wat My Liefde altyd weer sal probeer afwend. Maar die resultaat hang van u mense self af.

AMEN

Die Voorloper van die Heer
Bd 4048 - 5 Mei 1947 

Wat die mense van die eindtyd aangebied word aan barmhartigheid en liefdesbewyse van God; kan hulle ruim vergoed vir die nood en lyding van die tyd, want dit verseker vir hulle `n vinnige vooruitgang as hulle die barmhartigheidsgawes waardeer en na sielerypheid strewe. Dit is die tyd waarvan geskrywe staan dat God in die Gees by Syne sal bly tot die einde. Dit is die tyd waarin die mense Hom sal sien kom in die wolke, en waarin die verbinding tussen hemel en aarde opmerklik sal wees. Nie slegs in die verbeelding van die mense nie, maar in werklikheid, sal wesens op aarde besig wees en lig versprei. Waar die mense vanuit die Hoogte onderrig sal word, waar God in die Woord Self tot die aarde sal neerdaal en Syne die Brood van die Lewe aanbied, waar die mense steeds uit die Bron van die Lewe kan skep; daar bied God vir hulle Self die Lewensdrank aan om aan hulle krag te verskaf. 

En in die tyd sal daar iemand van homself laat spreek wat bestem is om die laaste bode te wees van die Heer en wat as Sy Voorloper, Hom sal aankondig. Hy sal aan die mense die waarheid verkondig en sonder skroom spreek, ofskoon hyself daardeur in gevaar kom om aangeval te word. Die wêreld laat hom egter onbekommerd en hy verwissel graag die aardse vir die Ewige Lewe. Hy vrees daarom nie die wêreld nie want hy weet, hoe naby die einde is en wat die mense te wagte staan wat nie daarin glo nie. Sy verskyning is al `n buitengewone barmhartigheid, want die mense word voortdurend bedagsaam gemaak op die naderende einde en so aangespoor tot siele arbeid. Sy aandag word op die Ewigheid gerig en in hom sal `n buitengewone krag wees, sodat hy siekes kan genees en hulp sal bring waar dit nodig is - terwyl dit van die kant van die mense onmoontlik lyk. Hy sal ook `n voorbeeldige lewe in liefde lei en God se Gees sal hom vervul. God sal Self deur hom werk en wie hom aanhoor, hoor God self aan, hy hoor Sy Woord deur `n mensemond, maar wel soos dit van God af uitgaan. Die laaste barmhartigheidstyd wat nog groot resultate kan oplewer vir die mense wat na volmaaktheid strewe, het nou gekom, en al moet hulle onmeetlike aardse lyding ervaar, het hulle tog die voordeel as hulle die barmhartigheidsgawes benut. Want nou weet hulle dat die einde naby is, omdat hulle die Voorloper herken, en vol vreugde nou die Heer Self verwag. En Hy sal ook spoedig verskyn om hulle te verlos uit die groot nood en sal hulle bring in `n land van vrede, soos wat Hy belowe het.

AMEN

Die Voorloper van Jesus aan die Einde

BD 4878 - 13 April 1950

Uit die rye van mense sal daar iemand voortkom wat sal getuig van My Koms in die wolke, en as u van hom sal hoor, dan sal u weet dat die einde naby is. Hy is één van die dierbaarste, hy is vol liefde en goedheid en daarom innig met My verbonde. Hy is vir u, mense, `n trooster en vriend, `n bevryder uit geestelike nood. Hy het `n helder gees en weet van die eindoordeel en vermaan en waarsku die mense in My Naam. Hy is `n stryder vir My en My Ryk en het volledige insig, dus weet hy ook waar die suiwer Waarheid aanwesig is. Daarom sal hy met sekerheid uit die geledere kom van hulle wat My leer van bo ontvang. Hy sal deur sy lewenswandel, deur sy liefde vir die naaste, self deur die hemel onderrig wees, omdat hy nog op die laaste `n amp sal moet uitoefen, naamlik om My Voorloper te wees voor My Wederkoms, want die tyd sal in vervulling gaan en die voorspellings van die profete sal bewaarheid word. Daarom moet hy ook kom, wat uit die Ligryk neergedaal het na die aarde om My ontwil, om My aan te kondig aan die mense wat in die hoogste nood en verdrukking verkeer. Hy sal van My getuig, want sy stem is My Stem en wie hom aanhoor, hoor My aan. Maar hy sal nie lank onder u mense vertoef nie want, voordat u hom sal herken sal hy al in u midde wees en My teëstander sal hom vervolg en die mense teen hom aanhits. Hy sal van die Liefde spreek en die mense sal in haat na hom luister. Hulle sal hom vervolg en hom bedreig, maar Ek weet hoe om hom te beskerm totdat sy uur gekom het. Want hy moet sy missie ten einde bring en moet `n wegbereider wees, hy moet My skare opbeur en hulle onderrig oor die spoedige Koms van die Heer. Wanneer hy sal optree, sal daar nie veel tyd meer oor wees nie. Sy woorde sal die traes en besluiteloses uit die slaap opwek, want hy is die spreekbuis van My Mond. Deur hom wil Ek My nog eenkeer duidelik uitspreek, en weer sal hy, “`n Roepende in die woestyn” wees wat slegs daarom optree - omdat Ek teen die einde `n sterk krag nodig sal hê. - `n "Krag" wat van bo sal kom om u, mense, te help, terwyl die wêreld hom sal haat en alle middele sal aanwend om hom onskadelik te maak - ofskoon hy maar net goed sal doen en goed sal spreek. Die wêreld is in die nag versonke en al die lig is uitgedoof, daarom sal daar plotseling `n helder "lig" op die aarde begin te straal en alle ligdraers sal olie (liefde) gaan haal sodat ook hulle lig weer helderder kan skyn wat die wêreldse mense probeer om uit te doof. Almal wat in die ware geloof is, sal hom herken as die Voorloper van My tweede Koms. Hulle sal weet dat die tyd vervul is, dat Ek verwag word met My die laaste oordeel. Hulle sal sy woorde self ter harte neem, want hulle sal voel dat dit Ek is wat deur hom spreek, dat Ek Myself aankondig deur hom wat My bode is, soos dit bestem is van die Ewigheid af. Maar hy sal dit moeilik vind by die mense wat die wêreld aanhang en wat niks van vermanings sal wil hoor nie. Hulle verafsku selfs hom wat na die lewe staan, hoewel hy alle mense wil help en baie ook sy hulp sal aanvaar. Hulle sal hom wil verhinder om sy missie te voltooi, maar Ek kan hom nie vroeër na My Ryk toe neem, voordat hy My weg voorberei het nie. Totdat hy My Koms verkondig het aan almal wat verlang om My te aanskou, want hy sal hulle geloof bevestig deur die Gees wat buitengewoon in hom werk. 

AMEN

Geestelike chaos - Wereldbrand – Christus. Die Voorloper van die Heer
BD 801 - 9 Maart 1939

Onveranderd sal aan die wêreld in vervulling gaan wat geskrywe staan, dat geen steen op die ander sal bly nie. In die dae sal die wêreld `n volledige ineenstorting beleef van alles wat duisende jare behoue gebly het. Al die tradisionele sal swaar ly; dit sal `n nooit gekende chaos beteken sowel in geestelike asook in aardse opsig. 

Die mense sal nie meer kan onderskei in hoeverre hulle menings korrek of verward is nie. Hulle sal hulself oewerloos laat meevoer en `n geestelike woestyn sal die einde wees. Die uiteenlopendste gerugte sal opduik betreffende die Wederkoms van die Christus, en `n reusagtige wêreldbrand sal die mense op tot in uiterste nood en vertwyfeling jaag. Maar die nood kan baie goed gestuit word deur die geloof in Jesus Die Christus (Christus), die Goddelike Verlosser. Wie Hom deur sy aardse lewe tot Leier gekies het, sy weg gaan alle bitterheid verby en in die beskutting van Sy liefde sal die aardse vallei met al sy verskrikkinge hom slegs vlugtig aanraak. Maar die nood sal onuitspreeklik groot wees vir almal wat die Goddelike Heiland nie in die hart dra nie. Die aardse leed sal vir hulle ondraaglik lyk, dit sal hulle kwel deur `n algehele verwarring van liggaamlike en geestelike aard. Maar in die chaos sal `n Lig na binne straal wat almal wat in die Lig staan, met hoop en met troos vervul. Want in die dae sal `n "draer van die geestelike waarheid” onder u opstaan, hy sal die Woord van God verkondig en die mense met groot hoop vervul. Hy sal `n geweldige redenaar wees vir die Heer en sal Sy Wederkoms met alle ywer aankondig. En deurdronge van die liefde vir die mense sal hy die Woord predik wat die Heer Self op aarde geleer het. Hy sal `n Voorloper wees van die Heer, maar wanneer sy uur aanbreek, sal mense trag om te verhinder dat hy sy missie vervul. Die wêreld sal belangstelling vir sy aardse lot toon en vir `n deel sal hulle sy bestemming en sy werk na God se wil erken. Maar die grootste deel van die mense sal hulself in die donkerste geestesnag bevind en sal sy vernietiging eis. In die tyd sal die aarde plotseling begin dreun en God die Heer sal met `n onverbiddelike Stem die mense waarsku en vermaan om om te draai, en op hulle sieleheil bedag te wees. Want die leed op aarde sal `n groot omvang aanneem, en daaraan kan u, mense, al sien hoe naby die uur van die oordeel is. U moet in uself keer en aan die Heer dink, wat vir u hierdie tyd steeds verkondig het in woord en geskrif.

AMEN

`n Nuwe Geestelike Ryk – Profeet- Nuwe Geslag

BD 1107 - 23 September 1939

In `n heeltemal nuwe geestesrigting sal die mensdom haar ware heil moet erken en hulle moet hardop getuig dat slegs dit hulle redding was uit alle nood. `n Gekwelde, deur alle ellende besoekte geslag kan homself verlos uit die grootste aardse kwelling deur die omvorming van hulle innerlike wese en `n deeglike werk aan hulle sielelewe. `n Veredeling op so `n manier het dan ook `n verbetering van die aardse situasie tot gevolg, want slegs die lae peil in geestelike opsig is die oorsaak van alle liggaamlike plae. Maar dit word opgehef sodra die mens self geestelik moeite doen om volgens die eise van God se Wil te lewe, want die geestelike duisternis van die mens het `n verskriklike uitwerking. Tallose siele gaan die verderf tegemoet en kan nie anders gered word as deur `n bomatige swaar aardse lewe nie. 

En in die nood van hierdie siele sal die Heer `n man laat opstaan, wie se gees vol van die Goddelike gees sal wees. Hy sal op so `n wyse van God spreek, dat elke mens verlig sal sug, wat hom sal sien as bevryder van die gees van ontelbare dwalende mense. Mense sal hom ook bestry, maar sy Woord en die gesag sal die vyand beslis neerslaan. Hy sal oor die siele worstel, liefde predik en die harte laat ontvlam. Hy sal hulle aanspoor tot geestelike medewerking. Hy sal die mense die suiwer Goddelike leer aanbied, en elkeen wat gewillig is en wat die korrekte doen, sal die Gees herken wat uit hom spreek. 

Hy sal geen aardse mag vrees en tog nooit geweld gebruik nie, slegs met groot geduld en liefde die mense wys op hulle verkeerde lewenswandel, hulle sug na die wêreld en op hulle ondergang. En baie sal sy woord verneem en daarby steun vind, hulle sal in hulself keer en die waarheid van sy woorde insien. Hulle sal hom wil beskerm teen sy vervolgers en daar sal selfs weldra twee partye vorm wat mekaar sal bestry. Maar die Heer sal aan hulle wat vir hom is, groot krag verleen, en die mag van die teenstanders sal (oor hulle = opm.v.d.Hol. uitg.) afneem. En so begin (in hulle, geestelik; opm.v. d.Hol. uitg.) die nuwe Ryk. En geseënd is hy wat aan die innerlike stem gehoor gee en opkom vir wat hy in homself verneem. Geseënd, wie homself by die leër van die stryders vir God aansluit en teen die wêreld van die teenstander optrek. 

Die gekwelde siel sal bevry en gered word in die laaste uur, en `n nuwe tydperk sal aanbreek. Die uiterlike skyn, glans en prag van die wêreld sal nie meer so begeer word soos voorheen nie, want die mens sal homself rig na sielerypheid en sal strewe na geestelike rykdom. Sy verlange sal meer gerig wees op geestelike gawes van bo, wat die wêreld nie kan bied nie.

In die tyd sal daar `n nuwe geslag voortkom en die draers word van die ware Christendom. Hulle sal in die liefde tot God en die naaste lewe en die bestemming van die mens insien, dus bewustelik werk aan die voleinding. Die siel sal homself met die Gees verenig en haarself verbind met God, die Vader en Skepper van alle dinge - om met Hom verenig te wees tot in alle Ewigheid. AMEN

Die Krag van die Goddelike Woord. Profeet - Die Wederkoms van die Heer
BD 2797 - 4 Julie 1943

Die krag van die Goddelike Woord sal in elkeen gewaar word wanneer die laaste tyd gekom het, want daar loop baie drade van bo na die aarde. Oral stuur God Sy Woord na die mense toe wat dit gedeeltelik deur hulle gedagtes of deur die innerlike stem verneem, en oral sal Sy Woord aan die mense krag bring. Waar die regstreeks gebringde woord egter na die mens gestuur word, daar sal hulle ook versterk word wanneer hulle dit gelowig sal aanneem en hulself aan sy werking toevertrou. Want dit is verseker dat God nie Syne sonder hulp sal laat in `n tyd met baie kwellinge en groot moeilikhede nie, en wat buitensporig baie krag sal vereis. Daarom seën Hy Sy Woord met Sy krag, sodat almal wat die Woord verneem, die krag sal bemerk - wanneer hulle gelowig is. God se teëstander sal sy volle mag ontplooi en sal probeer om alles neer te slaan wat aan hom geen weerstand bied nie, want die Woord van God is die beste wapen teen hom. Die Woord van God beskut die mens teen sy aanvalle, want met Sy Woord is God Self by die mense - en teen Hom is die vyand magteloos. As die mens gelowig is, hoef hy niks te vrees wat ookal oor hom mag kom. Die wêreld sal wel met alle middele probeer om sy geloof te skok en sal hom wil dwing om die geloof op te gee, maar die Woord van God is sterker as die wêreld. Wie die Woord besit, luister nie na die stem van die wêreld nie, hy is nader aan God as aan die wêreld, en God se krag deurstroom hom - en die mens bly ook met God verbonde deur Sy Woord. In die laaste tyd sal daar egter iemand opstaan en die Woord van God hardop en duidelik hoorbaar aan die mense predik. Die gees van God sal hom begelei en Hom deur hom openbaar. Sy woorde sal indrukwekkend wees en ook in die rye van die teenstander nie sonder uitwerking bly nie. Hy sal vervolg word deur hulle wat aan die wêreld behoort, maar hulle sal niks teen hom kan uitrig totdat sy missie op aarde vervul is nie. Hy sal die Wederkoms van die Heer verkondig en die mense hulle onregverdigheid voorhou. Hy sal hulle leer oor dinge wat vir hulle nog vreemd is. Hy sal hulle tot liefde aanspoor en die liefdeloosheid hekel in skerp bewoording. Hy sal sonder vrees spreek en die mense probeer wen vir die Ryk van God. Van sy woord sal `n krag uitgaan wat die waarheid bevestig van wat hy spreek. - God die Heer sal deur die mond van Sy dienaar op aarde spreek, en baie sal Sy stem herken. Maar op die laaste sal hy gegryp word, want Satan dryf die mense wat van hom afhanklik is, daartoe aan. 

Maar dan is die Koms van die Heer ook nie meer ver nie, want dan het die liefdeloosheid op aarde haar hoogtepunt bereik en selfs die gelowiges sal in die uiterste gevaar verkeer om te twyfel. En dan kom die Heer Self om Syne tot Homself te bring om hulle te red uit die geweld van hulle wat aan die duisternis behoort, want deur hulle sal dinge gebeur wat niemand vir homself kan voorstel nie.

AMEN

Barmhartigheidstyd – Redenaar- Die Voorloper van die Heer
BD 3276 - 30 September 1944

Verneem wat God se gees u verkondig! Daar het `n tyd van barmhartigheid aangebreek en u kan die seën daarvan bespeur, as u bereidwillig is om te strewe na die Ryk van God. Voortdurend is die werk van die wesens herkenbaar in die barmhartigheidsgawes uit die geestelike Ryk wat tot die mense gebring word, want daar is wesens op aarde beliggaam wat die mense in die laaste tyd as geestelike leiers behulpsaam is. Die denke van die mense wat na God strewe sal verlig word en daardeur sal hulle die waarheid beter kan sien. En die liefde van God sal hulle openbaar in tye van aardse nood, deurdat hulle hulp sal bring waar daarvoor gebid word. Die gelowige mense sal buitengewone dinge volbring en die krag van die geloof sal tasbaar word. Dus sal barmhartigheid op barmhartigheid duidelik te bemerk wees, omdat die teenparty ewe-eens alle middele aanwend om die mense geestelik in die noute te bring, waarby God Syne egter duidelik te hulp sal kom. 

In die tyd sal daar `n man opstaan, wie se gees van bo is. Sy siel sal heeltemal verbonde wees met sy gees en hy sal daarom ook spreek wat die gees hom onthul, naamlik die volste waarheid in die mees begryplikste vorm. God Self sal deur hom spreek en hy sal die mense vermaan om vol te hou, en hulle daarteen waarsku om Hom nie op te gee nie. Hierdie redenaar is die Voorloper van die Heer, en wanneer hy verskyn, is die Koms van die Heer nie meer ver nie. Deur dié man word die maat van die barmhartigheid aansienlik verhoog, want hy sal vir die gelowiges `n groot steun beteken en die ongelowiges sal deur hom die kans kry om tot geloof te kom. Want hy sal groot invloed uitoefen op die mense wat na hom luister, omdat hy oor Mag en Krag sal beskik. Sy woorde sal inslaan en soos `n lopende vuur deur die land brand waarin hy werksaam sal wees. Hy sal sonder vrees of skroom spreek en die mense wys op die Koms van die Heer in die wolke en op die laaste oordeel.

Maar hy sal weinig geloof vind, omdat die meerderheid van die mense niks van God en die geestelike af wil weet nie, en hulle daarom in `n volledig verkeerde denke ronddool. Daarom erken hulle nie die buitengewone barmhartigheidsgawes nie en gebruik dit dus ook nie. En sodoende is die einde onafwendbaar en die afgrond open homself om iedereen te verslind wat God nie erken nie en Sy Woord afwys. God gee onophoudelik en wat Hy gee is `n onverdiende gawe en is bestem om die mense te help om in die tye van nood tot rypheid te kom. Of dit leed is of vreugde, steeds dien dit die mens daarvoor om sy siel tot God te verhef, steeds is dit `n verwysing na Hom, `n weglokking om op die korrekte weg te bly - altyd is dit barmhartigheid.

Wanneer hierdie man sal verskyn, word die hoeveelheid barmhartigheid ook vir die mense vermeerder, want hy is deur lig omstraal en die lig wat hy uit die geestelike Ryk ontvang, straal van hom af. Hy versprei kennis en sy taal is vol wysheid en krag. En sy woord is maklik aanvaarbaar, omdat dit vol oortuiging aangebied word, en is ook vir die mense begryplik wat hom opmerksaam aanhoor.

Want God maak dit deur Sy liefde vir die mens maklik om te kan glo, deurdat Hy hulle Sy bode stuur wat oor buitengewone krag beskik en daaraan al as bode van die hemel herken sou kan word. Maar hy word van alle kante bestry en weiniges is van sy missie oortuig en laat hom nie los nie, slegs weiniges versterk hulself aan sy woorde. - Hulle ontvang egter krag en barmhartigheid in oorvloed en bly standvastig teen alle aanvegtinge van die wêreld, en teen alle vyandighede wat nou openlik aan die lig kom. Die laaste tyd sal buitengewoon swaar, maar ook buitengewoon barmhartig wees, want God sal Homself oral bekend maak waar daar maar `n hart in nood is wat haarself sal open vir barmhartigheid. Dus sal dit ook moontlik wees om die laaste stryd op aarde suksesvol te kan deurstaan, sodat die siel veilig daaruit te voorskyn kan kom. Hulle sal die Ewige Lewe wen as hulle voortydig heengaan van die aarde af. Of, hulle hou vol op die wêreld tot aan die einde en word deur die Heer Self weggeneem in lewende lywe, om `n nuwe lewe te begin op die Nuwe Aarde . 

AMEN

Die Voorloper. Die Verkondiging van Jesus
BD 5830 - 19 Desember 1953 

Streef daarna in alle deemoed om My ware kinders te word, maar rig u nie op ongewone kennis nie, hulle het weinig nut vir die volmaaktheid van u siel. In My Ryk geld die kleinste en geringste meer as hy wat dink om verhewe te wees, in My Ryk word die ootmoed buitengewoon gewaardeer en vir arrogansie is daar geen plek nie. Maar u moet ware grootte onderskei van selfverheffing, onderskeiding moet vir u een van die groot bates wees. Wat vir My groot is, dit verhef Ek as heersend oor hele wêrelde met hulle bewoners. - Hy regeer met My en in My Wil oor eindelose skeppings en tallose skepsels, en tog sal sy gees nie verwaand word daardeur nie. Maar wie baie van homself dink en glo om ook vir die regering bevoeg te wees, die sal in alle Ewigheid nie die hoogte beklim wat hom `n heersers-amp sal verseker nie, want Ek ken die innerlike gesindheid van elke wese. Ek weet presies waar ware deemoed is en waar slegs My Wil deur `n wese vervul word. Daarom sê Ek dan ook: Op die aarde is daar geen wese wat so deemoedig is dat Ek hom sou kon laat heers oor wêrelde in die Ryk hierna nie. My heersers se deemoed is boaards en so 'n wese is so innig met My verbonde dat die aarde vir hom geen woonplek sou kon wees nie, want alles sou in die helderste lig straal wat in sy omgewing sou wees.  

Want hierdie ligwesens het al die weg oor die aarde gegaan met die gevolg van volkome vergeesteliking op aarde. Hulle keer nooit meer na die aarde toe terug nie, maar werk desondanks voortdurend op die aardbewoners in. Hulle stuur hulle ligstrale na die aarde toe, omdat `n oorgrote liefdeswil hulle vervul, en die wil om te help laat hulle voortdurend besig wees in `n verlossende sin. Dus kan `n bepaalde mens baie sterk deur so `n ligwese beïnvloed word, wat egter nie beteken dat die siel van die mens een van die van bo neergedaalde ligsiele is nie. Ook is dit so dat baie ligsiele hulself sal beliggaam voor die einde, met die doel om `n missie te volbring. Hulle staan nog voor hulle voleinding as God se kinders, wat hulle wel deur so `n missie kan bereik. Die volmaakte God se kinders werk slegs van bo af op die mense in; beïnvloed egter bepaalde mense sterk wanneer die voorwaardes daarvoor gegee is om ook in die verlossende sin op aarde besig te kan wees.  

Maar vir één spesifieke liggees is dit toegestaan om na die aarde af te daal, naamlik My Voorloper, wat Myself voor die einde sal aankondig. Hy wil My verkondig en sal vir My die weg berei. Want dit is volgens My Wil van die Ewigheid omdat hy My van die begin van die tye af aan toegedaan was, omdat hy `n stryder vir sy Heer is. Hom het Ek uitverkies tot My vasal, (leenman) tot My herout (kneg) wat My steeds sal aankondig. Wat in die wêreld luid die verkondiging gedoen het toe Ek na die mense toe gekom het, wat voor My gegaan het as roepende, sodat die mensdom op My sou agslaan. Hy stry vir My en sal altyd stry vir die Naam van sy Heer. Hy is sodoende die straal en die lig wat Ek van My uit afstuur na die aarde. Hy weet van My Koms, van die einde en van sy missie op aarde. Hy herken homself as die een wie hy is. En hy is My so toegeneë, dat slegs My Naam uit sy mond weerklink, dat sy iedere asemtog My Naam verheerlik. Want elke slag van sy hart geld My, Wat hy op aarde verkondig, met oorgrote ywer en vir Wie hy ook sy lewe gee - wanneer sy missie beëindig is. Hy gaan dus oor die aarde kort voor My Wederkoms, maar die mense sal hom in sy eenvoud nie herken nie, totdat hy sy mond sal open om Hom te verkondig wat ná hom sal kom. Dan sal die skille van die oë by Myne afval, maar My teenstanders sal hom nie herken nie. Hy sal ongeag sy eie gevaar tog spreek, hy sal aan die mense die nabye einde verkondig en aanmaan om boete te betaal. Hy sal hulle waarsku om die heil van hulle siele te soek en om Mammon te verag. Hy sal hulle met `n donderende stem die Verlosser van die wêreld verkondig, Jesus die Christus (Christus), hy sal alles doen wat vir die verheerliking van die Naam Jesus - van die Ewige God - nuttig is, want hy sal in die waarste sin van die woord My Voorloper wees. Hy sal die weg na die paradys weer open vir almal wat aan sy woorde geloof skenk, wat My getrou verwag, sodat Ek hulle kan red uit die diepste nood.

AMEN

Die Voorloper van Jesus
BD 6554 - 24 Mei 1956 

Die positiewe ontwikkeling van die siel is die hoofdoel van die mens op aarde. Dog slegs weiniges, soos uself, is daarvan bewus; slegs weiniges stel hulself die vraag oor die redes en die doel van menswees. Die meerderheid streef slegs na aardse welstand en na alles wat die liggaam welbehae verskaf. Maar alle mense is in staat om hulle verstand te gebruik, alle mense sou hulself die vraag kan stel wat die sin en die doel van die aardse lewe is. En alle mense sou die vraag ook beantwoord kry, want dit is die eerste trappie omhoog. 

Maar omdat die mense nie verder as tot by hulle liggaamlike dood kyk nie, omdat hulle selde aan `n voortlewe van die siel glo; is hulle vraag na hulle aardse welsyn belangriker en hulle beskou die besig wees in aardse dinge veel dringender. Die geloof ontbreek by hulle, want sou hulle maar `n swak geloof hê - dan sou hulle innerlik geen rus vind nie, ondanks aardse welvaart.

Hoe nader dit na die einde loop, des te minder geloof sal daar onder die mense te vinde wees. Daarom tree daar in die eindtyd mense op, wat op `n buitengewone wyse met God verbonde is, wat daarom ook buitengewoon kan werk en die opmerksaamheid van die medemens na hulleself toe trek. Want God probeer waarlik nog alles om diegene te help wat net so 'n aansporing nodig het, om hulleself van die aardse doelwit bewus te maak. 

Sulke mense is hier met die doel om `n missie te vervul op aarde, beliggaamde ligwesens. Hulle wil die nood van die medemens versag en vir die doel liggaamlik op aarde wandel, sonder dat hulleself van hulle herkoms bewus is. Die sterk verbinding met God, wat hulle egter uit vrye wil as mens tot stand bring, wat al hulle medemense ook sou kon doen, gee hulle ongewone krag. Hulle wese bestaan uit liefde en daarom het hulle so `n lewende geloof, wat uiting vind in ongewone liefdadigheid. In die lewendige verkondiging van Jesus die Christus en kragdadige hulp aan liggaam en siel in Sy Naam.  

Deur sulke mense kan baie nog tot die geloof kom, omdat hulle duidelik van `n krag blyke gee wat nie aards verklaar kan word nie. Die mense moet tot geloof gebring word en hulle moet tewens die weg na God toe gewys word, waartoe by die volledig ongelowige mensdom ongewone middele aangewend moet word, wat hulle desondanks nie tot geloof sal dwing nie. En daar sal steeds meer opgestane mense die krag van hulle geloof laat blyk, hoe nader die einde kom. Tot daar plotseling `n groot lig sal straal, tot daar iemand sal kom wat die naderende koms van die Heer sal aankondig en weer vir Hom die weg sal berei. 

Sy lig sal helder in die wye omtrek skyn, want sy verskyning sal vinnig bekend word. En ofskoon hy vir baie mense `n bron van krag en troos sal wees, sal hy tog baie vyandig bejeën word deur hulle wat voor die einde in die meerderheid sal wees, wat tot die teenstander van God behoort en in sy opdrag ook sal handel teen al die Goddelike geestelikes. Hulle sal in die besonder diegene vervolg wat in die Naam van Jesus spreek en die nabye einde verkondig. 

Maar juis omdat God se teëstander met ongewone brutaliteit optree in die laaste stryd op die aarde, word daar ook `n buitengewone "lig" na die aarde gestuur. Weer sal hy homself as `n liggees op aarde beliggaam soos wat dit geskrywe staan, weer sal hy vir die Heer uitgaan en Sy koms verkondig. 

En weer sal hy homself as “roepende in die woestyn” bekend maak. 

Hy weet wie hy is en gaan tog in alle onopvallendheid sy aardse weg, wat ook weer met sy dood verseël sal word. Maar al God se getroue mense sal krag by hom ontvang en altyd weer opgerig word wanneer die nood van die tyd blyk om hulle neer te werp, want hy sal in opdrag van God spreek en deur hom sal God die mense Self aanspreek. En hulle sal dan ook die belangrike missie van die Voorloper van Jesus, die Christus begryp en hulle sal daarom ook die koms van die Heer bewustelik verwag, en sal nie twyfel dat hulle verlos sal word uit die grootste benoudheid nie.  

Wanneer die Voorloper sal optree het die tyd gekom wat telkens aangekondig was deur sieners en profete, want wanneer hy sal verskyn, sal die aktiwiteit van die Antichris ook duidelik herkenbaar wees - want hy sal die gelowiges so kwel dat hulle buitengewone hulp nodig sal hê. Die Voorloper sal sy "lig" laat skyn en dit sal in die wye omtrek uitstraal.

Waar hy ook sal wees, die mense sal met sekerheid van hom gehoor het en die gelowiges sal weet wie agter die "lig" skuil en ook nou sal hulle weet hoe laat dit is. Die Voorloper van Jesus, (Jesus) die Christus sal egter vasberade sy weg gaan, ondanks vyandigheid en spraakverbod. Hy sal in die opdrag van God spreek en hy sal geen ander Heer erken as slegs die Een wat hy dien nie.

Sy taal sal inslag vind en sal die swakkes krag gee tot verset, want daardeur sal die mense ook die moed hê om vir hulle geloof te sterf. En tog lê die lewe van elke mens in die Hande van God en slegs Hy weet wanneer die uur van redding sal slaan, wanneer Sy koms na die aarde en die wegneming van Syne sal plaasvind.

Ook die Voorloper weet van sy einde, maar hy dien sy Heer ook nog deur sy dood. Want daardeur sal hy die werk van die verheerliking volbring; deur sy dood sal God se mag en heerlikheid geopenbaar word, want slegs Een gebied oor lewe en dood en die Een sal Hom laat ken as Heer en as Oorwinnaar oor Sy teenstanders, as die laaste dag gekom het. Hy sal diegene wat in Hom glo, lewe gee, en almal wat Sy teëstander onderhorig is, aan die dood oorgee.

AMEN

Die Aankondiging van die Voorloper van Jesus, die Christus (Christus)

BD 7062 - 10 Maart 1958 

Niemand van u mense sou nog in die Waarheid gewees het as dit nie steeds weer vir u verkondig sou geword het deur My Gees nie. Wat ten tye van My aardse lewe aan die mense as suiwer waarheid gepredik was, het nie lank suiwer gebly nie. Want sodra die menslike denke daarmee begin om My leer vir die doeleindes van hele volke ten bate te maak, word alles ook met menslike byvoegings vermeng. My leer kom te min ooreen met die eiebelang van die mense, daarom soek die afsonderlike gemeentes om hierdie leer min of meer ter sake dienend te omvorm. (vormleer) 

Daardeur word uit die “kerk”, wat eens deur My self gestig is, die sogenaamde oerkerk, spoedig `n verkeerde beeld van wat dit in die begin was, getoon. My suiwer leer het tallose veranderinge ondergaan en wat nou nog bestaan, kan geen aanspraak meer daarop maak om die suiwer waarheid te wees nie.

Om die waarheid suiwer te bewaar, behoort daar geskikte houers (suiwer harte) te wees waarin My Gees voortdurend kan instroom. Die Goddelike Gees moet Homself onafgebroke kan uitgiet en die leer wat deur My aan die mense gegee was, moet ook deur die mense verkondig word wat vol is van die Gees. Want anders kan die woorde al in die mond van die verkondiger verander word, en dan `n ander betekenis oplewer. 

Daar moet dus altyd rekening mee gehou word dat iets suiwer Goddelik in `n nie-goddelike omgewing iets van sy reinheid sal verloor, omdat Ek geen dwang op die wil van die mens uitoefen nie. Wat die afsonderlike mens uit die gegewe waarheid aflei, staan hom vry, want reeds gedurende My verblyf op aarde was My heilige woord verdraai wanneer dit vir die mense nuttig gelyk het.  

Ek kan nou wel telkens weer die suiwer waarheid deur My Gees na die aarde toe stuur, maar Ek sal ook nou nie die mense onvry maak deurdat Ek aan hulle die waarheid sal opdring nie. Maar solank die mense hulself vrywillig aan My ter beskikking stel en hulself as opnamehouers van My Gees omvorm, solank is dit ook steeds weer moontlik om elke bestaande dwaling reg te stel, en om iedere onduidelike vraag op te helder en die mense `n suiwer "lig" te gee wat van My af uitgaan - die OERlig van die Ewigheid.

Maar die mense hou daarom nog steeds vas aan die misvormde leerstellings met `n taaiheid waaragter My teëstander staan wat altyd teen die Lig van die Waarheid sal stry. En so het hyself oor die mense `n byna ondeurdringbare nag uitgesprei, omdat leuen en dwaling gelyk staan met duisternis. Maar vir My ligdraers word dit buitengewoon moeilik gemaak om die geestelike duisternis te deurbreek, omdat die mense al so verblind is dat hulle die ware lig nie meer kan herken nie.

Daarom sal `n magtige "lig" verskyn wat van My en My Wederkoms in die wolke sal getuig. Dit sal getuig van die oordeel en die wegneming van Myne op die dag van die oordeel. `n Stralende helder lig sal verskyn en opnuut My suiwer Woord verkondig. `n “Roepende in die wêreldwoestyn” sal te voorskyn kom en die mense uit hulle doodslaap probeer wakker skud.

Hy sal diegene te hulp kom wat van My en My werk aan die mense getuig. Hy sal die waarheid van dit bevestig wat deur die werk van My Gees aan die mensdom oorgebring word. Hy sal `n geweldige taal spreek en niemand regverdig wat die duister pad bewandel nie. En hy sal die magtiges ook nie vrees nie, maar hulle masker van hulle gesigte aftrek, hy sal hulle onder skoot plaas en hulle ware gesindheid openbaar.

Hy sal stry met die "swaard van die mond", want hy sal aangeval word deur hoog en laag omdat niemand die suiwer Waarheid wil hoor wat in ooreenstemming met die leer is wat Ek eens op die aarde gepredik het nie. Hy is dus My afgesant deur wie se mond Ek Self sal spreek - wat slegs sy laaste missie op die aarde sal vervul, naamlik om My en My Koms nog eenmaal aan te kondig soos wat dit daar geskrywe staan. (Maleagi 4: Afr uitgewer) 

Wanneer die "lig" gaan straal sal u weet dat My Koms voor die deur is en ook die oordeel daarna. Dan sal daar ook ongewone dinge deur hom gebeur, maar dit sal dan die mense vanweë hulle vryheid van wil nie meer skade berokken nie. Hy sal maar weinig geloof vind en slegs hulle wat ontwaak het, sal hom en sy missie herken. Vir die geestelike swakkes sal hy egter `n buitengewone sterk hulp beteken, want sy woord sal vol van krag wees. 

Dan het die laaste fase van die aarde ook gekom, want die roepende sal die heftigste teëstander wees van hom wat die mense tot heerser sal uitroep, waarin My teëstander homself sal beliggaam om die laaste skandelike werk teen My te onderneem. Want nou sal die geloofstryd ontbrand en Myne sal in die "lig" wat Ek self na die aarde stuur, `n groot steun hê. Hulle sal baie krag ontvang om stand te hou in die tyd van die grootste nood, wat My Koms vooraf sal gaan. Ek sal u, My getroues, nie sonder hulp laat nie, en sodat u moet sterk bly, kondig Ek vir u die "lig", die roepende aan. Ek sal aan die bedrywighede van My vyand `n einde maak, om dan die Waarheid na die uiteindelike oorwinning te voer.  

AMEN

Die Voorloper van Jesus die Christus 

BD 7295 - 28 Februarie 1959

Wanneer u sal hoor dat iemand op ongewone wyse van die Heer spreek, dan sal u weet dat die laaste fase van die eindtyd aangebreek het. Dat die Voorloper van Jesus die Christus weer sy opdrag volbring, naamlik om Hom aan te kondig, wat sal kom op die dag van die oordeel om Syne te kom haal en die aarde te omvorm soos wat dit verkondig is in woord en geskrif. 

Hy sal heeltemal onverwags verskyn en van homself spreek, want die mag van sy stem sal geweldig wees, omdat hy die mense sal aanspreek op so 'n ernstige en betekenisvolle manier, dat baie onder die indruk sal kom en sy woord ter harte sal neem. Hulle sal ook insien dat hy die Woord van God verkondig omdat, ook die tekens wat hy doen om sy medemens te help, buitengewoon sal wees.

Hy sal `n ware "wonderdoener" wees vir die armes en ongelukkiges, `n helper in die nood wat oor alle mense sal losbars in die tyd wanneer hy sal optree. Hy sal hardop en duidelik spreek en hulle sal sy arbeid wil verbied en sal hom nie vrees nie. Des te meer sal hy almal aan die kaak stel wat teen God se wil spreek en handel. Daarom sal hy gehaat en vervolg word deur die magtiges van die aarde, wat hy onbarmhartig sal beskuldig, weens hulle gedrag teenoor die mense.

Maar die kloof tussen die aardse en die geestelike wêreld sal  al te groot wees, sodat van dié kant geen begrip meer te verwagte sal wees vir hom wat “roepende in die wêreld woestyn” sy missie sal verkondig nie. Hulle sal hom uitlag en hom reeds daarom vervolg, omdat die toeloop na hom toe steeds groter sal word, want daar is tog mense wat onder die indruk sal kom - tot ergernis van die maghebbers wat teen elke geloof sal optree.

Dit is die tyd wat kort voor u lê - en nie lank meer nie - of u sal van hom hoor. Maar weet dan dat u standvastig moet bly, want met sy verskyning sal dit beslissend wees na welke rigting u uself sal wend. Want dan gaan dit slegs maar daarom om uself vir God of vir die wêreld uit te spreek, en die Voorloper sal vir u `n sterk steun wees, sodat u die Weg tot God kan neem, want oortuigend en geweldig sal sy spraak wees. God spreek Self deur hom so onmiskenbaar dat dit vir geen mens moeilik sal wees om homself by hom aan te sluit nie, omdat hy so `n duidelike getuienis van sy roeping sal gee, dat die mense al daaraan sal kan sien wie hy is.

Hyself weet van sy missie, dat dit sy laaste opdrag vir die Heer is, en om uit te gaan en Hom met harde stem te verkondig. Hyself is van sy herkoms bewus en ook van sy verskriklike einde. Maar niks skrik hom af nie en niks hou hom teë om sy missie te vervul en dit sal sekerlik geseënd wees. Wie homself by hom sal aansluit, sal goed daaraan doen, want hy sal baie krag by hom kan ontvang en baie lig sal ontleen word van die groot "lig", wat oral heen sal straal waar dit verskyn. Hy vertoef reeds onder die lewendes, maar hy is nog nie van sy opdrag bewus nie - maar dit sal plotseling vir hom duidelik word en sy aardse lewe sal daardeur grondig verander word. Hy dien weliswaar ook nou al die Heer en besef ook die lae geestelike peil waarin die mensdom wegkwyn, maar die oproep het nog nie na hom toe uitgegaan nie - wat egter plotseling sal geskied.   

En dan sal hy uit die omgewingstilte tevoorskyn tree waarin hy tot nou toe was, en hyself sal dan geheel en al bewus wees van sy opdrag, want die Gees van God sal hom dryf en sal hom volledige helderheid skenk oor sy missie. Nou reeds dien hy die Heer met vreugde met `n oorgawe wat hom steeds geskikter maak vir die laaste diens wat hy die Heer wil bewys voor die einde, voor Sy Wederkoms.   

U, mense, moet egter dus slegs ag gee op hom wat God se Woord sal verkondig en u sal hom dan ook herken, wat ongewoon op die voorgrond tree. Hy wil sy ongewone missie vervul, naamlik om die Koms van die Heer aan te kondig en die mense deur geweldige predikings op hulle aardse opdrag te wys: om boetvaardig te wees en met alle erns aan hulle sieleheil te werk. Hy sal aan hulle die einde aankondig wat nie lank na sy verskyning sal kom nie, want die tyd wat God die mense gegee het vir hulle voleinding, sal vervul wees.

AMEN

Die Dienare van die Heer; Sy Voorloper

BD 7339 - 17 April 1959 

Verwag in alle deemoed dit wat Ek tot heil van die mensdom moet laat gebeur en dit sal vir u heeltemal duidelik word, waarom hierdie tyd van voorbereiding dit vooraf moes gaan.

Ek is beslis geen God van toorn nie, selfs wanneer die komende gebeurtenisse dit so sou laat blyk.

U almal sal veel meer My Liefde mag ondervind wat u ook sal behoed teen die uiterste nood - maar Ek sal Myne dan ook duidelik herkenbaar maak. Ek sal hulle so op die voorgrond plaas dat die mense kan sien waar die ware hulp te vinde is - want Ek wil die mense vir My wen, maar nie aan My teëstander verloor nie. 

Desondanks sal die aardse verwoesting kolossaal wees en tallose mense sal hulle lewens verloor. Maar dit is vir baie nog tot seën, want hulle kan in die Ryk hierna nog inhaal wat hulle op aarde versuim het. Hulle kan nog tot die "lig" kom as hulle van goeie wil is - want dit kan u almal glo dat die einde kort daarna sal kom. Ek skenk egter alreeds aan u mense, nog `n tyd van barmhartigheid, omdat die einde `n ingrypende keerpunt beteken in die algehele ontwikkelingsweg van die wesens - wat tot volle ontwikkeling moet kom op die aarde. 

Daarom het Ek dienare vir My gekies wat oor die komende einde na die katastrofe moet predik - daarom giet Ek My Gees stadig uit om deur ontwaakte mense op alles te wys wat daar binne die kortste tyd sal gebeur. Ek gee almal slegs die opdrag om My Woord te versprei en volgens wat dit moontlik is, ook van die gebeure melding te maak - waardeur My mag en ook My Liefde duidelik sigbaar sal word. Die mense moet weet dat daar Een God bo hulle troon wat hulle lot in Sy hand hou.

Wie Ek dus as verkondiger van My Woord kies, moet ook as ontvanger van My Woord deur My self uitverkore wees. Aan hom kan u ook die volste vertroue skenk, hoe onwaarskynlik alles ookal mag klink wat hy in My opdrag openbaar. Want Ek sal `n duidelike teken gee dat hy My afgesant is - My verteenwoordiger wat spreek in My plek.

Hy sal steeds so gelei word dat niks hom teen kan standhou nie, solank hy sy missie nog nie vervul het nie. Ek self sal sy weg vir hom uitstippel en wat sal heen lei waar baie mense hom sal kan aanhoor - wanneer die tyd ryp sal wees waarin hy My en My Woord hardop en openlik bekend sal maak; totdat sy helder lig sal skyn, wanneer die stryd tussen lig en duisternis openlik sal ontbrand. Wanneer die geloofstryd gevoer sal word met ongewone brutale middele, sal die "lig" straal tot bemoediging van almal wat in My wingerd arbei, en dan sal hy vir uself krag kan verskaf en dan yweriger kan arbei vir My en My ryk. 

En die "lig" sal verskyn wanneer die laaste tyd aangebreek het, wanneer Ek gespreek het uit die Hoogte. Wanneer die mense hulself in `n chaos sal bevind en die skeiding van die geeste begin, vir of teen My. Dan sal Ek groot krag aan die swakkes verleen, Ek sal almal die sterkte gee wat hulle nodig sal hê en sal hulle aanvoer in die stryd teen die vyand van die siele. En waarlik, Ek sal oorwinnaar wees en bly vir ewig en u sal uself mag verheug in die oorwinning oor hom. U sal vry wees van hom en dan in vrede kan lewe in die Paradys van die Nuwe Aarde .

AMEN

Oor die Voorloper

BD 7722 - 8 Oktober 1960

Dit sal blyk welke krag daar in My Woord bevind, want die harte sal self deur My aangespreek voel en in liefde tot My ontbrand. Ek maak My bekend as Vader, omdat Ek met My kinders verbonde wil wees en daarom laat Ek My Liefde straal in die harte van hulle wat van goeie wil is. 

Maar slegs aan die wat lig wil hê en, of die mense wat die stem van die Vader herken. Die geringste weerstand verminder die krag van My Woord, en die weerstand bring die mens self te weeg wanneer hy nog sonder liefde is. Dan laat hy homself nie deur My aanspreek nie en bly die krag van My Woord ook sonder uitwerking. Dan klink My Woord vir die mens nie anders as `n mens se woord nie en hulle wys dit af. 

Maar My kinders luister na My Woord en Ek leer My kinders aldus: Maak u vry van verwarde gedagtes, deurdat u self tot My bid om waarheid en verligting van u denke. U probeer voortydig indring in gebiede wat Ek nog vir u geslote hou, u maak gevolgtrekkings wat verkeerd is. U hou uself in u gedagtes besig met dinge, waarvoor die tyd nog nie gekom het om dit te weet nie. U raai maar oor die lot en die koms van die Voorloper, maar u maak verkeerde gevolgtrekkings. Ek het vir u gesê dat u hom sal herken, dit wil sê, u hoef nie te vra nie - u sal weet dat dit hy is wanneer hy in die openbaar tree. Maar as die uur van sy optrede nog nie aangebreek het nie, hoef u hom ook nie te soek of in `n medemens te vermoed nie - want hy kom daarvandaan waar u hom die minste sal verwag.Hy is nie iemand van die wêreld nie en hy gaan sy weg soos elke ander mens, maar al sy denke en strewe is op My gerig, ofskoon sy missie nog nie aan hom bekend is nie. Maar sy gees sal hom `n helder insig gee oor sy missie en oor homself, wanneer die tyd gekom het dat hy moet optree. 

Ek sê dus nou, (1960) dit duur nog `n tyd voordat dit sal gebeur. So verlig sal hy wees dat sy lig in die wye omtrek sal straal en dat u almal wat My Wil dien uself in sy lig sal kan verwarm wanneer die tyd van die geestelike nood gekom het, wanneer die laaste fase voor die einde sal intree en die geloofstryd sal ontbrand.

Glo egter vooraf geen enkele gees wat dink dat hy meer daaroor weet nie, want as die kennis nodig sou wees, sou Ek uself daaroor onderrig. Wat u egter deur die mond van die mense vertel word, neem dit versigtig aan en laat u nie mislei word nie. God se Gees spreek Hom nie teen nie en u moet self ondersoek waar My Gees aan die werk is en welke gees u glo. 

Ek het wel die Voorloper vir u aangekondig en dat hy weer as ‘roepende in die woestyn’ sal kom voor My Wederkoms, maar sy verskyning sal nog ietwat op hom laat wag, omdat daar nog `n kort tydjie vooraf moet gaan waarin daar vlytig vir My Ryk gearbei moet word en omdat u dan self die tyd sou vasstel wanneer sy koms bekend sou wees. Ek hou nog die sluier getrek oor die tyd van sy optrede, want dan is My Koms ook verseker. Dan is die einde naby, want hy sal maar `n kort tydjie op aarde arbei - wat egter voldoende sal wees om die mense uit hulle starheid van die dood wakker te skrik.

Want dit is die doel van sy verskyning: om hulle te red wat nog weifel, om hulle te versterk wat aan My getrou wil bly en My en My Koms aankondig. En ofskoon die tyd ook nie ver af is nie, moet daar tog nog enkele tydperke verbygaan. Dan sal egter onherroeplik vervul word wat aan u verkondig is deur woord en geskrif.

AMEN

Gods Hulp in die Eindtyd. Die Voorloper

BD 8081 - 17 Januarie 1962

Die mense op aarde verander nie meer nie en daar is geen geestelike ontwikkeling meer te bespeur nie. Slegs enkeles sal nog die weg na My toe vind en wat die wil het om aan die doel van hulle aardse lewens te beantwoord. Wat van My kant nog sal geskied om die getal van die laasgenoemdes te vergroot, sal waarlik gebeur, en My Liefde sal ook nog middele en weë vind wat die harte van enkeles sal roer, sodat hulle hulself oopstel sonder innerlike weerstand en My Woord sal aanneem.  

Maar daar is nie veel nie en daarom kan gerus gesê word dat die tyd vervul is. Want die geestelike vlak van die mensdom bepaal self die einde, en dit het so gedaal, dat daar nie meer aan `n verandering van die mensdom te dinke is nie. - My teëstander het die mag oor die geestelikes gewen wat as mense beliggaam, die laaste weg oor die aarde gaan. Hy werk in volledige negatiewe wyse in op hulle wat hom onderhorig is en wat sy wil opvolg. Diesulkes het dus alreeds hulle laaste wilsbesluit geneem en kies self weer die ryk van die duisternis. Hulle keer na die materie toe terug, waaraan hulle op aarde onderworpe was en waarvan hulle hulself nie kon losmaak nie. Die materie sal daarom weer die siele opeis.  

Maar tot die laaste toe gee Ek die mense nog geleentheid om hulself tot hulle God en Skepper te wend. Want die standvastigheid van Myne sou hulle denke nog kan keer en in hulle vrae kan laat opkom wat Ek self vir hulle sou kon beantwoord, omdat Ek elke siel wil red teen die hernude kluistering - teen `n herhaalde weg deur die skeppings van die Nuwe Aarde . 

My Gees sal so duidelik by Myne wees dat die ongelowiges ook verbaas sal staan. Ek Self sal My aan hulle openbaar deur die sigbare hulp wat Ek aan Myne verleen en die ongelowiges sou ook kon glo, as hulle hulself wil vrymaak van My teëstander wat hulle gevange hou. Want deur die geringste gedagte wat hulle na My sou opstuur, sou Ek hulle nog vasgryp, en hulle nie meer loslaat nie. Ek sal My ook nog in die laaste uur laat vind, waar die wil daar sal wees om My te ervaar.

Myne sal egter besef hoe gekluister die teenstander die mense vashou. Myne sal wel blootgestel wees aan sy aanvalle, maar My krag sal hulle sigbaar versterk. Ek Self sal hulle in die stryd bystaan en hulle sal as oorwinnaars te voorskyn kom. Want waarlik, My krag is sterker as syne en die lig wat uit u straal sal hom teenstraal en hy sal vlug, omdat hy My self daarin herken.

En sodat Myne sterk bly, daarom sal hulle daadkragtige ondersteuning ervaar. Ek self sal in die Woord by hulle wees en Ek sal aan hulle ligdraers stuur wat so helder straal, dat hulle alle skaduwees sal verjaag en ook die vyande afweer wat Myne in die noute wil dryf. Ek sal die mense met My (geestelike) teenwoordigheid verbly en hulle versterk in hulle stryd teen die vyand. Enkele mense sal My kan aanskou en groot krag daaruit put, sodat hulle hierdie krag ook op hulle broers en susters sal oordra.

En dan sal u ook hoor van iemand wat My Koms aankondig, wat weer as ‘roepende in die woestyn’ sal verskyn en wie se "lig" u almal sal verlig en wat u ook as My Voorloper sal herken gedurende die tyd van die einde.

Ek laat u, wat van My is, en wil bly, nie in liggaamlike en geestelike nood agter nie. U is waarlik nie eensaam en verlate nie, al sien dit op aarde so daaruit. Ek Self is by u en u sal ook van My teenwoordigheid bewus word en `n onwankelbare geloof in My en My Koms aanskou, op die dag van die oordeel.

En terwille van Myne sal Ek die dae verkort, sodat hulle kan standhou tot die einde toe, want daar is geen ommekeer meer op die aarde moontlik nie. Maar daar moet weer `n aardse omkering plaasvind, want die aarde moet weer in diens staan van die ontwikkeling omhoog en van die geestelikes wat gefaal het in hulle laaste wilsbeproewing, en hulle sal opnuut gekluister moet word. 

AMEN

Die Voorloper van Die Christus (Christus) - Geloofstryd

BD 8231 - 2 Augustus 1962 

Myne sal die ‘roepende in die woestyn’ herken wat My verskyning sal aankondig soos wat Ek dit voorspel het, want sy "lig" sal helder straal en sy spraak sal geweldig wees. Hy sal nie bang wees in sy redevoering wat die magtiges sal aanval nie, want hy is deur My na die aarde gestuur om sy laaste missie te vervul. Om die einde van die aarde te predik en My Koms te verkondig op die dag van die oordeel.

Die wat aan My behoort, sal deur die krag van sy taal geweldig onder die indruk wees en hulle sal besef dat dit nie lank meer sal duur voordat Ek Self sal kom om hulle te red uit hulle nood. Van vroeg af egter sal u mense, u ook altyd weer in valse veronderstellinge verloor en meen om hom in baie mense te herken, Ek sê egter aan u; dat u nie sal hoef te vra nie, maar sal weet dat dit hy is wat Ek self vooruit stuur. Want wanneer hy sal optree, is My teëstander ook al aan die werk op so 'n wyse, dat hy homself sal beliggaam in `n maghebber wat sal optree teen elke geestelike strewe en teen die geloof. Hy sal Myne nou ook deur sy handlangers erg verdruk sodat hulle van My afvallig sal word en hulself na hom sal wend. 

U kan dan nagaan wanneer die geloofstryd sal begin en buitengewoon baie troos ontvang deur My Voorloper, omdat u dan ook weet dat die einde nie meer ver is nie. Want sy missie op aarde is nie van lange duur nie, en ook die Antichris sal maklik herkenbaar wees – want vir hom sal ook nie `n lang lewensduur beskore wees nie. Die Voorloper sal kom en u geloof versterk. Hy sal met so 'n geweldige redevoering van My getuig en My Koms aankondig, dat Myne krag uit sy woorde sal put en ook sal volhou tot aan die einde. Want Ek Self sal hulle bystaan in hulle node wat die geloofstryd met homself sal saambring. 

Die ‘roepende in die woestyn’ sal homself nie laat teenhou nie en openlik optree teen die mense wat Myne vyandelik gesind is. Hy sal hulle handelinge as afskuwelik brandmerk en altyd sal hy My beskerming teenoor hulle aanvalle geniet, totdat sy uur gekom het. Hy sal sy missie weer met sy dood koop, maar dit mag u nie laat skrik as u van My is nie. Dit moet u slegs versterk, omdat u in die Waarheid is en alles so kan verwag, soos wat Ek dit vir u deur My Gees verkondig het.

Dit tydperk wat vir u mense gestel was om u van die vormgodsdiens te bevry, loop ten einde. Maar tot die laaste dag help Ek u om tot `n korrekte geloof in My te kom, en ook die Voorloper is vir u gestuur om u geloof te versterk. Wie hom wil herken, sal hom ook herken. Wie sy woord egter afwys, is openlik `n aanhanger van My teëstander en wys My ook self af. Maar die lig uit die Hoogte wat helder straal sal nie oor die hoof gesien word nie en sy woord sal nie te negeer wees nie. Sy lewenswandel en arbeid op aarde in die laaste tyd sal so duidelik herkenbaar wees as Goddelike werk, dat iedere mens hom kan herken en nie hoef te vra of dit hy is nie.

My teëstander sal opnuut op dieselfde manier wil werk, deurdat hy verwarring sal probeer saai en sy aanhangers beïnvloed, dat die Voorloper daar en daar te sien is. Daarom is `n noue verbinding met My nodig om korrek te kan onderskei en na waarheid te soek. En daarom vertel Ek u steeds weer dat hy eers dan sal verskyn wanneer My teëstander homself ook met die regte uiterlike vorm gereed sou gemaak het, waarin hy dan werk tot ontsetting van die gelowiges. Hy sal oor groot mag beskik en sal dit nougeset in die geloofstryd gebruik. Maar dan sal hy, wat Ek self stuur, ook optree, en hy sal die Antichris openlik aanval en hom nie vrees nie. En daaraan kan u hom herken, want ook hy beskik oor groot krag wat hy egter in My Naam sal gebruik. Hy sal ook siekes genees en wonderwerke doen en daarom sal hy heftiger bestry word deur die maghebbers wat hom teenstaan, en hulle sal ook daarin slaag dat hy `n gewelddadige dood sal sterf. 

Maar die "lig" wat hy sal versprei onder Myne, sal hulle ongewoon versterk. Hulle sal My Koms vol vertroue verwag en volhard tot aan die einde, want hulle sal weet dat My Woord vervul sal word en dat alles sal gebeur soos wat Ek dit laat verkondig het in woord en geskrif.AMEN

Die Voorloper

BD 8815 - 19 Junie 1964 

Ook op dié vraag wil Ek u `n antwoord gee, want dit is baie gewigtig - sodat u wat My Woord ontvang, nie tot `n verkeerde denke verval nie. Daar is baie wat glo om self die lang verwagte Voorloper te wees wat My Koms moet aankondig. Maar altyd sê Ek weer aan u, dat hy in die tyd van die Antichris sal kom, dat sy optrede met die verskyning van die Antichris sal saamval en dat u hom dan ook sal herken. Sy optrede sal maar van korte duur wees en hy sal dan verskyn wanneer die mense hom nodig sal hê, en hy sal u troos en hulp verskaf. En so sal u hom eers dan kan verwag wanneer die laaste fase aangebreek het, wanneer die natuurkatastrofe verby is. Wanneer daar `n heerser homself op die troon geplaas het wat u duidelik as die Antichris kan herken, en wat die geloofstryd sal laat ontbrand.

Eers dan sal My roepingsdienaar na vore tree en openlik getuig van My en My Ryk. Maar vermoed hom nie nou al nie (geopenbaar:1964) want hy is nog nie self van sy missie bewus nie, wanneer hy egter sal optree, sal elke mens hom herken aan die krag van sy stem en sy spraak. Hyself het geen verlange om herken te word as ‘roepende in die wêreld woestyn’ nie, en tog is hy dit. Hy sal spreek, gedryf deur die gees in homself omdat sy verlange so sterk in hom is om vir My te getuig, om My Koms te verkondig en die mense tot ommekeer te beweeg, dat hy elke oorweging buite beskouing sal laat, sodat hy sal spreek te midde van vyande wat soek om hom onskadelik te maak.

Maar bedink dat die tyd van die einde nog nie gekom het nie, (geopenbaar:1964) dat daar nog altyd `n tyd van vryheid van spraak is - wat egter vinnig sal verander wanneer My ingryping deur die natuurkatastrofe plaasgevind het. Wanneer die nood onder die mensdom so groot sal wees dat niemand homself bereid sal verklaar om die groot nood te stuit nie. Dan het die tyd egter ook gekom, want hy is die laaste van die profete en wie hom sal aanhoor, sal groot krag ontvang.

Dit word steeds weer aan u gesê dat hy `n onopvallende mens sal wees in wie u so 'n krag van spraak al die tyd nog nie vermoed het toe hyself in alle deemoed sy weg gegaan het nie, maar plotseling sal dit in hom deurbreek. Hy sal sy missie baie plotseling insien en hy sal `n redenaar word wat geweldig vir God spreek; wat aan elkeen My Naam sal verkondig en nie daarvoor sal terugdeins om vir My Naam te stry nie. Hy sal duidelik maak dat Ek die Verlosser van die wêreld is en stry vir My en My Ryk.  

En daaraan sal u hom kan herken, dat hy My self erken as die Woord "wat vlees geword het" en dat hy My menswording in Jesus die Christus (Christus) duidelik uiteensit. Dat hy geen onderskeid maak tussen My en Jesus nie, dat hy Jesus as God erken.

Sy redevoering sal ooreenstem met My leer wat van bo tot u gekom het, en dit is die teken dat hy Johannes die Doper sal wees, die ‘roepende in die woestyn’, My Voorloper, wat weer gekom het om My Koms aan te kondig. Nie lank daarna nie sal Ek Self kom om Myne weg te neem, wanneer hulle hulself in die grootste sielenood sal bevind.

Daar sal altyd weer mense wees wat hulself inbeeld om die beliggaming van Johannes te wees. Altyd weer sal Ek hulle inlig en aan hulle sê dat hy homself sal laat herken op ongewone wyse, dat hy nie gesoek kan word in kringe wat hulleself daartoe geroepe voel nie. Vanwaar u hom nie sal verwag nie, sal hy kom en dit moet vir u, wat hom vroeër verwag, voldoende wees, omdat die tyd nog nie gekom het nie. Maar dit sal nie lank meer op hom laat wag nie, en dan volg alles mekaar vinnig op, want vir hom is daar geen lang lewensduur nie. Hy sal sy missie op aarde met sy dood betaal soos wat dit verkondig is in woord en geskrif. 

AMEN

Die Voorloper van Jesus
BD 9007 - 3 Julie 1965 

So baie mense glo dat die inkarnasie van die ‘roepende in die woestyn’ ook `n teken van geestelike dwaling is. Maar dit staan vas dat hy `n groot redenaar sal wees wat egter tot by sy optrede nie sal weet welke gawe aan hom toebedeel is nie, naamlik dat hy sy woord met `n geweldige stem sal laat weerklink, dat My en My spoedige Koms aan die einde van die dae aangekondig word. 

Hy sal weer voor My uitgaan en aangeval word deur diegene wat niks van `n einde wil hoor nie. Hulle sal hom bespot en hoon, omdat hy vir hulle dinge aankondig wat vir hulle ongelooflik voorkom, en hy sal daarom deurgaan as `n fantaseerder. Hy sal in dieselfde tyd optree as die Antichris, wat die geloofstryd sal laat ontbrand. Hy sal die Antichris heftig bestry en Myne sal by hom krag en troos kry. Hy werk maar `n kort tydjie op aarde, maar hy benut dit goed om My Woord te bring aan almal wat dit sal aanneem. My teenstanders sal hom vervolg en ter verantwoording wil roep, maar hy sal homself steeds meer aan hulle onttrek totdat sy uur gekom het waarin hy sy lewe vir My sal laat.  

Dit is al meermale aan u gesê dat hyself geen idee van sy missie het nie, dat dit plotseling oor hom sal kom en dat hy dan deur iedereen herken sal word. Dan sal hy dit self ook weet waarom hy met so 'n geweldige stem toegerus is en waarom hy My moet aankondig. Dan sal hy weet dat die einde gekom het waarin Ek in die wolke sal kom om Myne weg te neem.

En dan sal die Antichris self probeer om hom in sy mag te kry, want die Voorloper pak hom in die besonder aan en bring sy skanddade aan die lig. Hy skrik nie daarvoor terug om hom openlik aan te val nie en sal daarom deur sy vyand vervolg word. 

Maar dié wat onder die heerskappy van die Antichris moet ly, sal hy vertroos. Hy sal hulle op My Koms wys en elk en iedereen sal hom glo, omdat hulle hulself deur sy woord aangesproke voel, asof Ek dit self tot Hulle gespreek het. Sy woorde sal soos balsem wees vir u wat in angs en bekommernis wag op die dinge wat sal kom. U sal uit sy woorde troos en nuwe krag put en u altyd weer versterk voel, omdat hy bewys dat u Vader u self aangespreek het; dat u dus sy woorde kan glo, kan hy u op My spoedige koms in die wolke wys.  

Derhalwe sal u op alle waarskuwinge en vermaninge ag gee wat u van sy kant af sal bereik, want hy sal ook in die gees by hulle wees wat Ek vir hom te kenne gee as behorende aan My. Hy sal die bekwaamheid besit dat hy homself in u nabyheid sal begeef, terwyl sy liggaam êrens anders is, want die roep om hulp tot My sal Ek deurgee en hy sal dan ook tot hulp bereid wees.

Daarom: U sal hom eers herken wanneer sy missie sal begin, maar verwag hom nie nou al nie, (geopenbaar:1965) Eers sal My ingryping moet voorafgaan, voordat hy sal verskyn.

Dan sal die tyd egter spoedig verbygaan, want terwille van Myne sal Ek die dae verkort - sodat My teëstander hulle nie nog van My kan afvallig maak nie. Want dan sal die nood groot wees en daarom Ek sal ook sterk liggeeste aan hulle stuur, wat hulle sal beskerm tydens elke aardse en geestelike nood.  

Maar wanneer My ‘roepende in die woestyn’ sy lewe sal moet gee, dan kan u ook elke dag My Koms verwag. Dan sal Ek u bring na `n Ryk van Vrede en alle nood sal ten einde wees.

AMEN

Die Voorloper- Kennis oor vorige beliggaming is nie Dienstig nie

BD 7604 - 21 Mei 1960

U moet u nie in u vermoedens verdiep wie se gees u beliggaam waarin u in die laaste tyd op die aarde is om My te dien nie. Daar is van My kant af `n sluier uitgesprei oor dinge wat nie vir u weg oor die aarde en vir u missie van nut is nie, en daarom word die kennis van u weerhou in welke beliggaming u eens oor die aarde gegaan het. Dit moet voldoende wees om te weet dat Ek almal wat bereid is om My te dien, van groot krag en barmhartigheid voorsien. En dat die aktiwiteit van My teëstander gedurende die eindtyd selfs so geweldig sal wees dat daar ook sterk liggeeste nodig sal wees om teen sy aktiwiteite op te tree en standvastig te bly, wanneer dit daarop sal neerkom om verlossend op aarde te werk. 

Baie liggeeste moet in die grootste deemoed bly om hulle opdrag te kan uitvoer, omdat die teenstander juis in hoogmoed en aanmatiging die swakste plekke vind en dit aangryp en hulle missie dus daardeur geskaad kan word. En die mense is almal blootgestel aan hierdie gevaar; naamlik om aan sy kenmerkende eienskap en erflike kwaal ten prooi te val. 

Daarom word so `n moontlikheid ook nie van My kant af bevorder nie, maar Ek poog altyd om sodanige invloed uit te oefen dat die mens in deemoed sal bly, omdat hy dan ook My teëstander sal kan weerstaan en nie in sy vangnette verstrik raak nie. 

Dit is vir die mens van geen nut om oor sy vroeëre beliggaming kennis te dra nie, anders sou dit hom te kenne gegee gewees het die oomblik toe hy begin het met die arbeid vir My en My Ryk.

Maar een mens sal daarvan weet, vir hom sal dit geen geheim wees nie, omdat hy die swaarste opdrag sal moet uitvoer in die laaste tyd, naamlik om My Voorloper te wees wat My Koms sal aankondig. Hy moet My Koms in die wolke as ‘roepende in die woestyn’ aankondig en sy missie vir My met die dood koop. Maar om dit te weet, sal hom nie beswaar nie, omdat hy `n sterk gees is wat die laaste beliggaming op aare bewustelik aanvaar het, in die besef van die noodsaaklikheid van sy opdrag, wat hy bereid is om in diepste liefde aan My uit te voer.  

Hy is een van die weiniges wat met die dood beseël wat hy verkondig. Hy het die krag daarvoor, omdat hy My liefhet, wie hy eens nie heeltemal herken het nie, en moes al eenmaal sy lewe laat vir My. (Johannes die Doper; opm.v/d uitg.) Maar hy is bereid om duisend sterftes vir My te sterf en daarom gaan hy die laaste weg bewustelik, bewus van sy missie en herkoms. Die sekerheid sal hy egter eers dan hê wanneer sy laaste missie begin, wanneer hy, wat tevore in uiterste teruggetrokkenheid geleef het, in die openbaar na vore sal tree. Wanneer sy Godsverbondenheid hom plotseling die helder lig sal skenk, welke taak hy op aarde sal moet uitvoer.  

En dan sal hy met vurige ywer van My spreek en ook alles doen om die mense te wys op die einde en die laaste oordeel. Hy sal openlik en sonder skroom spreek teen die maghebbers wat hy nie sal vrees oor hulle mag nie. Hy sal hulle openlik brandmerk, omdat hy in hulle die afgesante van Satan herken teen wie hy duidelik te velde trek.

En dit sal ook My laaste teken wees, want hy sal eers gedurende die eindfase optree - in die tyd van die geloofstryd wat kort voor die einde gevoer word.

Wat die mense ookal vir u sal vertel, sy werk op aarde sal nie begin voor die tyd wanneer die geloofstryd sal ontbrand waarin die "ligte" helder sal straal wat die mense die weg sal wys waarop almal moet gaan nie. 

En hy sal die "helderste lig" wees wat sal straal waar u dit die minste sal vermoed. Hy sal alles in ligkrag oortref en daarom ook herkenbaar wees vir almal wat die lig nie sal verafsku nie. Maar oefen u in geduld en wag die tyd af, gee u nie oor aan verkeerde vermoedens nie. Want u sal nog dikwels mislei word deur My teëstander, want hy wil u blik aflei om u van u eie missie en arbeid af te bring waarmee u bereid is om My as troue knegte te dien. Laat u nie mislei word nie, u sal dit ten duidelikste insien wanneer die tyd gekom het waarin so `n ongewone ding gaan gebeur dat Ek ook ongewoon moet ingryp om Myne te hulp te kom. Want ook hulle sal in hulle geloof geskok word deur die optrede van My teëstander, as hulle self nie aan My sal vashou en alles aan My sal oorgee in vertroue op My korrekte bestuur nie. U sal dan ook My Wil in u hart voel, sodat u nie meer hoef te vra wat u nou moet weet en doen nie. 

My Wil sal u wil wees en u sal nie anders kan handel as volgens My Wil nie, en sal ook weet dat u slegs My Wil deur u laat vervul. Ek roep u steeds weer toe, wees nie voorbarig nie en wag totdat Ek u roep, tot Ek u My Wil in die hart lê. Want u kan ook, deur voortydig te handel, versteur wat vantevore moeisaam opgebou was. Bedink altyd dat die mense almal nog te swak is in die geloof, dat hulle somtyds melkkos aangebied moet word, sodat hulle geen skade aan hulle siele ly nie. Aan hulle moet u slegs My Evangelie van die Liefde predik, maar egter nie so `n leerstelling voorlê wat hulle nie kan begryp nie. En daartoe behoort ook die kennis oor die beliggaming van die ligsiele, omdat die geloof aan `n voortlewing van die siel oor die algemeen by hulle ontbreek.   

Die mense wat nou al die optrede van die Voorloper voor My Wederkoms aankondig, is nie altyd heeltemal korrek nie. Neem hulle egter My Evangelie van die Liefde aan, dan sal hulle ook leer om te glo en ook die Voorloper herken wanneer hy sal optree. Want vooraf sal moeilike gebeurtenisse dit voorafgaan en daaraan sal die skeiding van die geeste ook herken word. Mense wat vir of teen My is, en daarmee ooreenstemmend, sal ook hulle geestelik insig kry. 

Dit sal nie meer lank duur nie, dan sal al die woorde vir u verstaanbaar wees. Dan hoef u nie te vra nie, maar u sal weet dat My Koms naby is, omdat u hom dan sal herken wat My Voorloper was gedurende My aardse tyd - en dit ook nou weer sal wees soos dit verkondig word deur woord en geskrif.

AMEN
